
Godkjenning av innkalling og saksliste  
 
Saksopplysingar: 
 
 
Innkalling og saksliste vert godkjend. 
 
 

Råd for menneske med nedsett funksjonsevne - 007/2017 
RMNF - handsaming: 
Råd for menneske med nedsett funksjonsevne godkjende innkalling og saksliste. 

 

RMNF - vedtak: 
Innkalling og saksliste vert godkjend. 

Godkjenning av møtebok  
 
Saksopplysingar: 
 
 
Møtebok vert godkjend 
 
 

Råd for menneske med nedsett funksjonsevne - 008/2017 
RMNF - handsaming: 
Hovudutvalet godkjende møtebok. 

 

RMNF - vedtak: 
Møtebok vert godkjend 

 

 
 
Vedlegg: 
Møtebok - Råd for menneske med nedsett funksjonsevne - 16.03.2017 
 
  



 
 

Radøy kommune 
Saksframlegg 

Saknr Utval Type Dato 

009/2017 
 

Råd for menneske med nedsett funksjonsevne PS 18.05.2017 

 

Sakshandsamar Arkivsaknr.: Dokumentnr.: 

Monika Soltveit Gabrielli 17/969 17/6066 

   

Meldingar og referatsaker  
 
Saksopplysingar: 
Kommunalsjef for helse og omsorg, Mette Fauskanger orienterer om mandat for velferdsteknologi og 
i sak 010/2017 Høyring - lokal forskrift helse- og omsorgstenester 

 
Meldingar og referatsaker vert tekne til orientering 
 
 

Råd for menneske med nedsett funksjonsevne - 009/2017 
RMNF - handsaming: 
Rullering av kommunedelplan for idrett, friluftsliv og nærmiljø  
Rådgjevar kultur, Bente K. Hervik, orienterte om rullering av handlingsprogram i kommunedelplan for 
idrett, friluftsliv og nærmiljø 2016-2017. Radøy kommune skal kvart år rullera handlingsprogrammet i 
kommunedelplanen. 
Frist for å koma med innspel til rulleringa er 15. juni. Er det nye anlegg som bør inn i planen? Kva for 
anlegg bør prioriterast høgast? Er det andre tiltak, utanom utbygging av anlegg, som kommunen bør 
gjennomføra innan idrett, friluftsliv og nærmiljø? 
Kommuneplanen for idrett, friluftsliv og nærmiljø legg føringar for kommunen sine satsingar innan 
idrett, friluftsliv og nærmiljø, og er i tillegg styrande for korleis kommunen skal prioritera innkomne 
søknader om spelemidlar. 
 
Velferdsteknogi 
Kommunalsjef for helse og omsorg, Mette Fauskanger, orienterte om det vidare arbeidet med å 
leggja til rette for velferdsteknologi. 
Radøy er med på to fellesprosjekt knytt til utvikling av velferdsteknologi. Det eine prosjektet er 
saman med Lindås og Meland, og tek sikte på å utvikla mest mogleg like tenester framover. 
Kommunane har fått 800.000 kroner i tilskot frå fylkesmannen til dette arbeidet. Det tre kommunane 
har også sett av midlar til dette på årets budsjett. 
Det vert sett ned ei prosjektgruppe, ei arbeidsgruppe og ei referansegruppe knytt til 
velferdsteknologi-prosjektet.  Det blir "kick off"-konferanse for prosjektet på Nordhordland 
folkehøgskule 7. november, der eldreråd og råd for menneske med nedsett funksjonsevne vil bli 
invitert til å vera med. 
Parallelt med dette prosjektet er Radøy også med i eit fellesprosjekt for heile Nordhordland. 
Kommunalsjefen peika på utfordringa med å få eldre til å forstå kor viktig det er å få fibertilknyting i 
heimen, for å kunna gjera seg nytte av dei ulike hjelpemidlane som velferdsteknologien medfører. 
Dette er tenester som vil skapa større tryggleik og gjer at eldre kan bu lenger heime. 
Det vart frå medlemmar i råda peika på at det er ein viss skepsis til velferdsteknologi mellom eldre. 
Det vart understreka kor viktig det er å nå ut med informasjon om at dette handlar om enkle tiltak 



 
 

som gjer det tryggare å bu heime og at velferdsteknologi ikkje skal vera erstatning for varme hender. 
Det vart gitt uttrykk for at kommunen gjennom ulike kanalar må formidla verdien av å få fiber 
installert heime. Råda drøfta også ei mogleg støtteordning for eldre som vil knytta seg til 
fiberutbygginga i neste omgang. 
 
Råd for menneske med nedsett funksjonsevne sette fram følgjande framlegg: 
Råd for menneske med nedsett funksjonsevne gjer framlegg om leiar i RMNF, Jannicke Helland som 
medlem i referansegruppa i velferdsteknologi-prosjektet for Radøy, Meland og Lindås.  
 
Råd for menneske med nedsett funksjonsevne tok meldingar og referatsaker til orientering, med 
tillegg som vart sett fram i møtet. 
 

RMNF - vedtak: 
Meldingar og referatsaker vert tekne til orientering. 

Råd for menneske med nedsett funksjonsevne gjer framlegg om leiar i RMNF, Jannicke Helland som 
medlem i referansegruppa i velferdsteknologi-prosjektet for Radøy, Meland og Lindås.  

 
 
Vedlegg: 
Versjon 23.02.17 Prosjektmandat Interkommunalt Velferdsteknologi 

Høyring - lokal forskrift helse- og omstorgstenester  
 
Saksopplysingar: 
Bakgrunn 

 

Bakgrunn 

Stortinget vedtok 13. juni 2016 endring i Pasient- og brukerrettighetslov samt i Helse- og 
omsorgstenestelov om rett til langtidsopphald i sjukeheim eller tilsvarande bustad særskilt 
tilrettelagt for heildøgntenester. Kommunen er her pålagt å utarbeide kommunale kriterie for 
tildeling av nemnde type opphald, samt tildeling av plass på venteliste. 

Det skal utformast kommunal forskrift med iverksetting frå og med 01.07.2017. 

Saksopplysningar 

Regjeringa vil innføre nasjonale kriterier for langtidsopphald i sjukeheim eller tilsvarande 
bustad. 
Hensikta er mellom anna å bidra til at tildelingsprosess i kommunane vert meir forutsigbar og 
open. 
Nasjonale kriterier er tenkt iverksett etter evaluering av forsøksordning med statleg finansiering 
av 
omsorgstenesta, samt at ein har fått erfaringar frå kommmunale forskrifter. 
 
Fram til nasjonale kriterier er vedtatt må den einskilde kommune utforme lokal forskrift med 
kriterier for tildeling av langtidsopphald i sjukeheim eller tilsvarande bustad. Kommunen skal 
føre 
ventelister over pasienter som venter på kommunal langtidsplass, og regulere korleis 
kommunen skal 
sikre forsvarleg oppfølging av dei pasientane som står på venteliste. 
Plikt til å utarbeide kommunale kriterier vert avgrensa til langtidsopphald i sjukeheim eller 
tilsvarande bustad særskilt tilrettelagt for heildøgnstenester. 
 
Forvaltningslova kapittel VII omtaler formalkrav ved etablering av kommunal forskrift. 
Forvaltningsorganet skal sjå til at saka er så godt opplyst som mogleg før vedtak vert å treffa, 
jamfør 
Forvaltningslov § 37: «Offentlige og private insititusjoner og organisasjoner for de erverv, fag 

https://lovdata.no/dokument/NL/lov/1999-07-02-63
https://lovdata.no/dokument/NL/lov/2011-06-24-30
https://lovdata.no/dokument/NL/lov/2011-06-24-30
https://lovdata.no/dokument/NL/lov/1967-02-10


 
 

eller interessegrupper som forskriftene skal gjelde eller gjelder for eller viss interesser særlig 
berøres, skal gis anledning til å uttale seg før forskriften bir utferdiget, endret elleropphevet. Så 
langt det trengst for å få saken allsidig opplyst, skal uttalelse også søkes innhentet fra andre.  
 
Forvaltningsorganet bestemmer på hvilken måte forhåndsvarslingen skal foregå og kan sette 
frist for å gi uttalelse…Uttalelser skal gis skriftlig. Forvaltningsorganet kan i den enkelte sak 
samtykke i at uttalelse kan gis muntlig. Når saken egner seg for det, kan forvaltningsorganet 
bestemme at forhandlinger om saken skal foregå i møte» 
 
Når det gjeld formkrav og kunngjering viser ein til Forvaltningslov § 38: «En forskrift skal   
inneholde: 
 

a. En uttrykkelig henvisnings til den eller de bestemmelser som gir forvaltningsorganet 

hjemmel til å utferdige forskriften, og en henvisning i samsvar med EØS-høringslov §12 
viss forskriften inneholder tekniske regler i henhold til nevnte lov 

a. nevne det forvaltningsorgan som har gitt forskriften 
b. kunngjøres i Norsk Lovtidende 
c. i kunngjøringen betegnes som forskrift 

 
Når praktiske hensyn gjør det hensiktsmessig, kan kunngjøringen avgrenses til en kort omtale av 
forskriften med opplysning om hvor teksten kan fåes eller finnes.» 
 

Vurdering 

Kommunen har ansvaret for å sørge for kommunale helse- og omsorgstenester, og det er ein 
føremon at tildelingsprosessar for enkeltvedtak er kjent og forutsigbar. Kommunal forskrift om 
rett til 
langtidsopphald skal gje tryggleik for at den einskilde sine tenestebehov vert sett og vurdert, 
samt at 
tilbod om langtidsplass i sjukeheim eller tilsvarande bustad er tilgjengeleg når behov oppstår. 
 
Tenestemottakar skal ha krav på naudsynte og forsvarlege tenester uavhengig om ein står på ei 
venteliste eller ikkje. Vidare skal sakshandsaming følgje forvaltningslova sine reglar, samt dei 
krav 
som gjeld om klage som følgjer av pasient- og brukarrettigheitslov. 
 
Rådmannen har etablert administrativ arbeidsgruppe for å utarbeide framlegg til kommunal 
forskrift. 
Arbeidsgruppa har utforma framlegg om kommunal forskrift som i hovudsak ikkje avviker frå 
gjeldande praksis om lågaste effektive omsorgsnivå ved tildeling av tenester og ressursinnsats. I 
tillegg legg ein til grunn målsetting som seier at omsorgstenester skal ytast i eigen heim så lenge 
den einskilde ønskjer det og det er fagleg forsvarleg. 
 
I høve til formalkrav ved etablering av kommunal forskrift vurderer rådmann at det er 
føremålstenleg 
at formannskapet fattar vedtak om at framlegg til kommunal forskrift vert å sende på høyring. 
Etter 
avslutta høyringsperiode vil formannskapet handsame saka, og vurdere eventuelle merknader 



 
 

før saka går vidare for endeleg handsaming i kommunestyret i juni. 
 

Konklusjon 

Rådmannen rår til at framlegg til kommunal forskrift om rett til langtidsopphald ved sjukeheim 
eller tilsvarande bustad særskilt tilrettelagt for heildøgntenester i Radøy kommune vert lagt ut 
på høyring. 
Framlegg til kommunal forskrift, med eventuelle merknader, skal handsamast på ny i 
formannskapet 01.06.17. Endeleg godkjenning av kommunal forskrift skal handsamast i 
kommunestyret 15.06.2017.» 

 

Rådmann sitt framlegg til vedtak: 

Formannskapet godkjenner at framlegg til «Forskrift om rett til langtidsopphald ved 
sjukeheim eller tilsvarande bustad særskilt tilrettelagt for heildøgntenester i Radøy 
kommune – kriterier og venteliste» vert lagt ut på høyring. 
 
Høyringsfrist vert sett til 26. mai 2017. 
 

 

Formannskapet i Radøy - 028/2017 

FS - handsaming: 

FS - vedtak: 

Formannskapet godkjenner at framlegg til «Forskrift om rett til langtidsopphald ved 
sjukeheim eller tilsvarande bustad særskilt tilrettelagt for heildøgntenester i Radøy 
kommune – kriterier og venteliste» vert lagt ut på høyring. 
 
Høyringsfrist vert sett til 26. mai 2017. 

 

 

Vedlegg: 

Høyringsnotat til Forskrift om rett til langtidso (121456) 

Forskift om rett til opphald i sjukeheim eller tilsvarande bustad særleg tilrettelagt for heildøgns 
tenester 

 
Rådmannen sitt framlegg til vedtak: 

Råd for menneske med nedsett funksjonsevne gjer framlegg om å vedta forskrifta slik den ligg føre.  
 
 



 
 

Råd for menneske med nedsett funksjonsevne - 010/2017 
RMNF - handsaming: 
Kommuneoverlege Grethe Fosse og kommunalsjef helse og omsorg, Mette Fauskanger, orienterte 
om forslag til forskrift og svara på spørsmål. 

Forskrifta skal sikra kriterier for tildeling av langtidsopphald i sjukeheim eller tilsvarande bustad, 
særskild tilrettelagt for heildøgns helse- og omsorgstenester. 
Forsikrifta skal også sikra korleis Radøy kommune skal følgja opp og ivareta pasient og brukar som 
står på venteliste til langtidsopphald i sjukeheim eller tilsvarande bustad. 

Det er Inntaksnemnda i Radøy som forvaltar forsikrifta, og sikrar at dei med størst behov får tenester 
først og sikrar tildeling av forsvarlege helse- og omsorgstenester når det gjeld langtidsopphald i 
sjukeheim eller alternativt bu- og tenestetilbod. 
 
Om ein person som har behov, men ikkje ønskjer sjukeheimsplass, har vedkomande rett på 
tilsvarande hjelp i heimen. Kommuneoverlegen sa at det er sjeldan det skjer overprøving av 
pasienten sin vilje. 

Kommunalsjefen informerte om at det er ulike ordningar som kan takast i bruk for å leggja dei fysiske 
forholda til rette for at pasienten kan bli buande heime. 
 
Forskrifta legg opp til at dei som søkjer om sjukeheimsplass, får plass etter bestemte kriterier. Dei 
som ikkje får plass, blir sett på venteliste. Dette er ei venteliste som kontinuerleg blir vurdert ut frå  
situasjonen og hjelpebehovet den enkelte er i. Medlemmer i råda understreka at det må vera ei 
forsvarleg oppfølging av dei som står på venteliste. 
 
Grethe Fosse, som er leiar i inntaksnemnda, forsikra at det er gode rutinar for ei grundig oppfølging 
av dei som står på venteliste, mellom anna gjennom eit godt samarbeid med heimesjukepleia. 
Inntaksnemnda har fokus på at endra behov vert sett og vurdert, slik at langtidsplass eller 
tilsvararande bustad er tilgjengeleg når behov oppstår. 
 
Råda drøfta også om pårørande bør bli drege sterkare inn i vurderinga av behovet for 
sjukeheimsplass. Det vart også peika på behovet for å få ut meir informasjon om aktuelle tilbod i 
heimen, som gjer at dei eldre kan bu lenger heime. Dette er informasjon som bør rettast inn mot t.d. 
aldersgruppa frå 75+. 
 
Rådsmedlemmene gav også klart uttrykk for at "alder" ikkje må stå som eit sjølvstendig kriterium i 
vurderinga av sjukeheimsplass. 
Det vart sett fram følgjande endringsframlegg: 
Lokal forskrift for langtidsopphald i sjukeheim og tilsvarande bustad, vert godkjend med følgjande 
tillegg: 
Rutinar for internkontroll i inntaksnemnda må oppgraderast i samband med handsaming av lokal 
forskrift for langtidsopphald i sjukeheim mm. «Alder» må ikkje stå som eit sjølvstendig kriterium for 
inntaks-vurdering, men det er naturleg at «alder» er eitt av fleire kriterium som blir vurdert i 
samanheng. 
 
Rådet for menneske med nedsett funksjonsevne og eldrerådet godkjende framlegg sett fram i møtet. 

 

RMNF - vedtak: 
Lokal forskrift for langtidsopphald i sjukeheim og tilsvarande bustad, vert godkjend med følgjande 



 
 

tillegg: 
Rutinar for internkontroll i inntaksnemnda må oppgraderast i samband med handsaming av lokal 
forskrift for langtidsopphald i sjukeheim mm. «Alder» må ikkje stå som eit sjølvstendig kriterium for 
inntaks-vurdering, men det er naturleg at «alder» er eitt av fleire kriterium som blir vurdert i 
samanheng. 

 
 
Vedlegg: 
Høyringsnotat til Forskrift om rett til langtidso (121456) 
Forskift om rett til opphald i sjukeheim eller tilsvarande bustad særleg tilrettelagt for heildøgns 
tenester 

Disponering av mindreforbruk 2016  
 
Saksopplysingar: 
Bakgrunn 

Årsrekneskapen for 2016 syner eit mindreforbruk på kr 13.173.445,- og er ført i balansen som 
udisponert overskot, i balansegruppe 2.56. Det er berre kommunestyret som kan gjera vedtak om 
disponering av dette mindreforbruket. 

Vurdering 
Før disponering av mindreforbruk frå 2016 er det bokførte disposisjonsfondet kr 4.304.205. Av dette 
er kr 1.006.000 såkalla fritt disposisjonsfond, resten er «øyremerka» særlege tiltak. 
Disposisjonsfondet er ikkje eit «verna» fond, og dersom driftsrekneskapen seinare år syner 
meirforbruk, skal disposisjonsfondet nyttast til å dekka opp. Dette gjeld også dei delane av 
disposisjonsfondet som kommunestyret har øyremerka. Øyremerking er såleis å sjå på som ei 
prioritering av midlar «i gode tider».  

Rådmannen meiner i utgangspunktet at heile mindreforbruket frå 2016 skal setjast til eit fritt 
disposisjonsfond, for å auka kommunen sin økonomiske handlefridom og styrkja eigenkapitalen. 

Kommunestyret står sjølvsagt fritt til å bruka av disposisjonsfondet, men rådmannen vil på det 
sterkaste rå frå at ein set i verk tiltak som fører til permanent auka driftsnivå.  

I årsmeldinga for 2016 har rådmannen på side 3 kommentert at motteke integreringstilskot for 2016 
vart om lag 2,4 mill høgare enn føresett, fordi kommunen tok i mot fleire flyktningar enn føresett. 
Mange av desse kom seint på året, men utløyste likevel full tilskot for 2016, medan kostnadene kjem 
på i løpet av 2017. Rådmannen meiner difor det må vera rett å setja av desse 2,4 mill på øyremerka 
disposisjonsfond, konto 2.56080.615 for bruk til integreringsarbeid i 2017. Rådmannen får fullmakt til 
å disponera fondet i samsvar med føremålet. 

Av budsjettvedtaket for 2017 går det fram at kommunestyret vil vurdera løyving til lærebøker i 
skulane i samband med disponering av årsresultatet for 2016. Ut frå dette signalet meiner 
rådmannen at det bør setjast av ein sum til undervisningsmateriell i skulane. Grensegangen mellom 
lærebøker og anna undervisningsmateriell er flytande, og det bør vera opp til den einskilde skule å 
vurdera kva type læringsmateriell som er mest tenleg for skulen. Rådmannen meiner også det må 
vera greitt å løyva ein sum pr elev, for å gjera fordelinga mellom skulane enklast råd. Rådmannen 
meiner at ein sum på kr 1.000 pr elev må vera høveleg.  Pr 20.04.2017 hadde skulane i Radøy 626 



 
 

elevar, som gir ein samla sum på kr 626.000. Rådmannen rår såleis til at kr 626.000 vert sett av på 
konto 2.56080.630 undervisningsmateriell, for bruk i 2017. Rådmannen får fullmakt til å disponera 
fondet i samsvar med føremålet.  

Lindås, Meland og Radøy har vedteke bygging av ny kommune frå 1.1.2020. Prosessen har starta 
opp, og rådmannen ser at det vil vera trong for å setja inn ekstra ressursar i Radøy kommune frå no 
og ut 2019. Det skal gjerast omfattande arbeid med kartlegging, strukturering og harmonisering av 
prosessar, system, kompetanse, avtalar, mv. Ein god del av arbeidet skal utførast i den nye 
prosjektkommunen ved bruk av statlege tilskotsmidlar. Men mykje arbeid må også gjerast i dei 
eksisterande kommunane, samstundes som drifta skal halda fram på vanleg måte. Dei statlege 
midlane vert truleg berre nytta i den nye prosjektorganisasjonen, og kommunane må sjølve «finna» 
midlar til å gjennomføra prosessane i kvar einskild kommune. I tillegg bør det gjerast eit arbeid for å 
kunne synleggjere og ta i vare Radøy sine interesser gjennom styrka planarbeid og ulike kartleggingar 
i tida fram mot samenslåinga.  

Rådmannen ber difor kommunestyret om å setja av 3 mill på øyremerka disposisjonsfond 
2.56080.700 Omstilling ny kommune 2020. Rådmannen får fullmakt til å disponera fondet i samsvar 
med føremålet. 

Rådmannen sitt framlegg til vedtak: 

Mindreforbruk frå 2016 kr 13.173.445 vert disponert slik: 
Avsett til fond integrering av flyktningar, konto 2.56080.615, kr 2.400.000 
Avsett til fond undervisningsmateriell, konto 2.56080.630, kr 626.000 
Avsett til fond omstilling til ny kommune, konto 2.56080.700, kr 3.000.000 
Avsett til fritt disposisjonsfond konto 2.56080.001, kr 7.147.445 
 
Rådmannen får fullmakt til å disponera konto 2.56080.615, 2.56080.630 og 2.56080.700 i 
samsvar med føremålet. 
 

 

Formannskapet i Radøy - 033/2017 

FS - handsaming: 

Ordførar Jon Askeland sette fram følgjande felles endringsframlegg: 
Rådmannen sitt framlegg vert vedteke med følgjande endring: 
Avsett til fond omstilling til ny kommune, konto 2.56080.700,  - kr 4.000.000 
Avsett til fritt disposisjonsfond konto 2.56080.001, kr 6.147.445 
 
Rådmannen sitt framlegg til vedtak, med endringsframlegg sett fram i møte, vart samrøystes 
vedteke. 

FS - vedtak: 

Mindreforbruk frå 2016 kr 13.173.445 vert disponert slik: 
Avsett til fond integrering av flyktningar, konto 2.56080.615, kr 2.400.000 
Avsett til fond undervisningsmateriell, konto 2.56080.630, kr 626.000 



 
 

Avsett til fond omstilling til ny kommune, konto 2.56080.700, kr 4.000.000 
Avsett til fritt disposisjonsfond konto 2.56080.001, kr 6.147.445 
 
Rådmannen får fullmakt til å disponera konto 2.56080.615, 2.56080.630 og 2.56080.700 i 
samsvar med føremålet. 

 

Saka skal opp i kommunestyret 11. mai.  

Eldrerådet får sak om mindreforbruk til hansaming etter formanskapet og kommunestyret, men kan 
likevel gjera sine innstillingar i saka.  

 
Rådmannen sitt framlegg til vedtak: 

Råd for menneske med nedsett funksjonsevne har ingen merknadar til kommunestyret sitt vedtak. 
 
 

Råd for menneske med nedsett funksjonsevne - 011/2017 
RMNF - handsaming: 
Økonomisjef Sveinung Kvamme orienterte om rekneskap 2016. Resultatet er om lag 10 mill. betre 
enn budsjett, og korrigert netto driftsresultat er 13,1 mill. kroner, eller 3,24 prosent av samla 
driftsinntekter. Dette er det beste resultatet Radøy kommune har hatt, i alle fall i "nyare" tid. 
Økononomisjefen peika på at god budsjettdisiplin og tett oppfølging av økonomien har medverka til 
det gode resultatet. Skatteinngangen både lokalt og på landsplan vart høgare enn budsjettert, og for 
Radøy vart den samla verknaden av dette ei meirinntekt på om lag 4,3 mill. kroner i høve til budsjett. 

Den ordinære drifta av tenestene i kommunen i 2016 kosta om lag 2,4 mill. kroner mindre enn 
budsjettert. Det er først og fremst helse og omsorg som har medvirka til dette. Integreringstilskot til 
flyktningar som kom seint på året, var 2,4 mill. høgare enn det var budsjettert med.  

Mindreforbruket for 2016 skal i utgangspunktet nyttast til å styrka kommunen sin finansielle 
situasjon, og økonomisjefen legg vekt på at det ikkje vert vedteke løyvingar av disposisjonsfondet til 
føremål som gir permanent auka driftskostnader. 

Kommunestyret har vedteke å setja av fire millionar kroner til bruk i omstillinga til ny kommune. 
Kommunestyret har også sett av 2,4 mill. kroner til integrering av flyktningar, og det er også sett av 
ein million av mindreforbruket i 2016 til undervisningsmateriell i skulane. 

 
I Rådet for menneske med nedsett funksjonsevne vart det sett fram følgjande framlegg: 
Rådet oppmodar kommunen til å vurdera å bruka pengar på ein sjølvstyrt heis i terapibassenget. Slik 
det er no, er dei som skal ut i og opp av bassenget avhengige av hjelp frå andre som kan handtera 
heisen. Det ideelle er at brukarane sjølve kan styra heisen, og på den måten kan fleire klara seg sjølv i 
terapibassenget og fleire kan dra nytte av den mulegheita som er der. 

 
Rådet vedtok endringsframlegg sett fram i møtet. 

 



 
 

RMNF - vedtak: 
Rådet oppmodar kommunen til å vurdera å bruka pengar på ein sjølvstyrt heis i terapibassenget. Slik 
det er no, er dei som skal ut i og opp av bassenget avhengige av hjelp frå andre som kan handtera 
heisen. Det ideelle er at brukarane sjølve kan styra heisen, og på den måten kan fleire klara seg sjølv i 
terapibassenget og fleire kan dra nytte av den mulegheita som er der. 

